
0.0.1 vatthasuttaṃ

1. ekaṃ samayaṃ āyasmā sāriputto sāvatthiyaṃ vi-

harati jetavane anāthapiṇḍikassa ārāme. tatra kho

āyasmā sāriputto bhikkhū āmantesi āvuso bhikkhavoti.

āvusoti kho te bhikkhū āyasmato sāriputtassa paccas-

sosuṃ. āyasmā sāriputto etadavoca:

2. sattime āvuso, bojjhaṅgā katame satta: satisam-

bojjhaṅgo dhammavicayasambojjhaṅgo viriyasamboj-

jhaṅgo pītisambojjhaṅgo passaddhisambojjhaṅgo sa-

mādhisambojjhaṅgo upekhāsambojjhaṅgoti, ime kho

āvuso sattabojjhaṅgā. imesaṃ1 āvuso, sattannaṃ boj-

jhaṅgānaṃ yena yena bojjhaṅgena ākaṅkhāmi pubbaṇ-

hasamayaṃ viharituṃ. tena tena bojjhaṅgena pub-

baṇhasamayaṃ viharāmi. yena yena bojjhaṅgena ākaṅ-

khāmi majjhantikaṃ2 samayaṃ viharituṃ, tena tena

bojjhaṅgena majjhantikaṃ samayaṃ viharāmi. yena

yena bojjhaṅgena ākaṅkhāmi sāyanhasamayaṃ viha-

rituṃ, tena tena bojjhaṅgena sāyanhasamayaṃ viha-

rāmi.

3. satisambojjhaṅgo iti ce me āvuso, hoti appamā-

ṇoti me hoti. susamāraddhoti me hoti. tiṭṭhantaṃ3

tiṭṭhatīti pajānāmi. sacepi me cavati, idappaccayā me

cavatīti pajānāmi, dhammavicayasambojjhaṅgo iti ce

me āvuso, hoti appamāṇoti me hoti. susamāraddhoti

1imesaṃ khvāhaṃ - machasaṃ, syā.
2majjhaṇhīkaṃ - machasaṃ.
3tiṭṭhantaṃ ca naṃ - machasaṃ.

me hoti. tiṭṭhantaṃ tiṭṭhatīti pajānāmi. sacepi me ca-

vati, idappaccayā me cavatīti pajānāmi, viriyasamboj-

jhaṅgo iti ce me āvuso, hoti appamāṇoti me hoti. su-

samāraddhoti me hoti. tiṭṭhantaṃ tiṭṭhatīti pajānāmi.

sacepi me cavati, idappaccayā me cavatīti pajānāmi,

pītisambojjhaṅgo iti ce me āvuso, hoti appamāṇoti me

hoti. susamāraddhoti me hoti. tiṭṭhantaṃ tiṭṭhatīti pa-

jānāmi. sacepi me cavati, idappaccayā me cavatīti pa-

jānāmi, passaddhisambojjhaṅgo iti ce me āvuso, hoti

appamāṇoti me hoti. susamāraddhoti me hoti. tiṭ-

ṭhantaṃ tiṭṭhatīti pajānāmi. sacepi me cavati, idap-

paccayā me cavatīti pajānāmi, samādhisambojjhaṅgo

iti ce me āvuso, hoti appamāṇoti me hoti. susamārad-

dhoti me hoti. tiṭṭhantaṃ tiṭṭhatīti pajānāmi. sacepi

me cavati, idappaccayā me cavatīti pajānāmi, upekhā-

sambojjhaṅgo iti ce me āvuso, hoti appamāṇoti me

hoti. susamāraddhoti me hoti. tiṭṭhantaṃ tiṭṭhatīti

pajānāmi. sacepi me cavati, idappaccayā me cavatīti

pajānāmi.

4. seyyathāpi āvuso, rañño vā rājamahāmattassa vā

nānārattānaṃ dussānaṃ dussakaraṇḍako pūro assa

so yaññadeva4 dussayugaṃ ākaṅkheyya pubbaṇhasa-

mayaṃ pārupituṃ. tantadeva dussayugaṃ pubbaṇha-

samayaṃ pārupeyya. yaññadeva dussayugaṃ ākaṅ-

kheyyamajjhantikaṃ samayaṃpārupituṃ. tantadeva

dussayugaṃ majjhantikaṃ samayaṃ pārupeyya. yañ-

ñadeva dussayugaṃ ākaṅkheyya sāyanhasamayaṃpā-

rupituṃ tantadeva dussayugaṃ sāyanhasamayaṃ pā-

4pūro yaññadeva - sī 1, 2. sīmu.

rupeyya.

5. evameva kho'haṃ āvuso, imesaṃ sattannaṃ boj-

jhaṅgānaṃ yena yena bojjhaṅgena ākaṅkhāmi pubbaṇ-

hasamayaṃ viharituṃ. tena tena bojjhaṅgena pub-

baṇhasamayaṃ vimarāmi. yena yena bojjhaṅgena ākaṅ-

khāmi majjhantikaṃ samayaṃ viharituṃ. tena tena

bojjhaṅgena majjhantikaṃ samayaṃ viharāmi. yena

yena bojjhaṅgena ākaṅkhāmi sāyanhasamayaṃ viha-

rituṃ. tena tena bojjhaṅgena sāyanhasamayaṃ viha-

rāmi.

6. satisambojjhaṅgo iti ce me āvuso, hoti appamā-

ṇoti me hoti. susamāraddhoti me hoti. tiṭṭhantaṃ5

tiṭṭhatīti pajānāmi. sacepi me cavati, idappaccayā me

cavatīti pajānāmi, dhammavicayasambojjhaṅgo iti ce

me āvuso, hoti appamāṇoti me hoti. susamāraddhoti

me hoti. tiṭṭhantaṃ tiṭṭhatīti pajānāmi. sacepi me ca-

vati, idappaccayā me cavatīti pajānāmi, viriyasamboj-

jhaṅgo iti ce me āvuso, hoti appamāṇoti me hoti. su-

samāraddhoti me hoti. tiṭṭhantaṃ tiṭṭhatīti pajānāmi.

sacepi me cavati, idappaccayā me cavatīti pajānāmi,

pītisambojjhaṅgo iti ce me āvuso, hoti appamāṇoti me

hoti. susamāraddhoti me hoti. tiṭṭhantaṃ tiṭṭhatīti pa-

jānāmi. sacepi me cavati, idappaccayā me cavatīti pa-

jānāmi, passaddhisambojjhaṅgo iti ce me āvuso, hoti

appamāṇoti me hoti. susamāraddhoti me hoti. tiṭ-

ṭhantaṃ tiṭṭhatīti pajānāmi. sacepi me cavati, idap-

5tiṭṭhantaṃ ca naṃ - machasaṃ.

paccayā me cavatīti pajānāmi, samādhisambojjhaṅgo

iti ce me āvuso, hoti appamāṇoti me hoti. susamārad-

dhoti me hoti. tiṭṭhantaṃ tiṭṭhatīti pajānāmi. sacepi

me cavati, idappaccayā me cavatīti pajānāmi, upekhā-

sambojjhaṅgo iti ce me āvuso, hoti appamāṇoti me

hoti. susamāraddhoti me hoti. tiṭṭhantaṃ tiṭṭhatīti

pajānāmi. sacepi me cavati, idappaccayā me cavatīti

pajānāmi.

